
Nafarroan Hondakinak Prebenitzeari buruzko lehen Jardunaldiaren inaugurazioan Sanzberro kontseilaria izan da buru
Inaugurazioan, erakunde publiko eta pribatuek gaiari buruzko esperientzien berri eman diete elkarri
2009ko azaroak 26, osteguna.  Gaur goizean inauguratu dute Nafarroan Hondakinak Prebenitzeari buruzko lehen Jardunaldia, eta Landa Garapen eta Ingurumen kontseilaria, Begoña Sanzberro Iturriria izan da ekitaldiko burua. Jardunaldia gai berberari buruzko Europako astearen barruan antolatu dute eta  hilaren 29an amaituko da. Foru erkidegoko hogei erakunde ari dira parte hartzen. 
Jardunaldiko lema hau da: Zer egiten dugu Nafarroan hondakinak gutxitzeko eta berriz erabiltzeko? Antolatu Landa Garapen eta Ingurumen departamentuak (Nafarroako Ingurumen Baliabideen Zentroa medio) eta Iruñako Eskualdeko Mankomunitateak egin dute. Mankomunitateko presidentea, Javier Torrens, inaugurazioan egon da, Sanzberro kontseilariarekin batera.
Gaur, hasteko, Miguel Sanz, Nafarroako Gobernuaren Ingurumen eta Ur Zuzendaritza Nagusiko kidea, eta Maria Arrizabalaga, NAMAINSA enpresa publikokoa, izan ditugu hizlari, eta honako hauek izan dituzte eztabaidagai: hondakinei buruzko Europako zuzentaraua eta prebentzio jarduerak aurrera eramateko aukerak.
Gero mahai-ingurua egin dute, prebentzio erakunde pribatuen esperientzien gainean. Hala, hitzaldi hauek eman dituzte: BSH Electrodomesticos enpresak “hondakinak produktua fabrikatzen hasten denetik murriztua: hondakinak gutxitzea eta ekodiseinua"; FIDIMAk "ekodiseinua ontzietan eta paketatzean"; eta Valsay konpainiak "ontziak eta bilgarriak diseinatzeko esperientzia zehatzak". 

Erakunde publikoek ere egin dute mahai-ingurua, honako gaiak hizpide zituztela: Iruñako Eskualdeko Mankomunitatearen (IEM) etxeko eta komunitateko konposta, Bortzirietako Mankomunitatean hondakinak gutxitzeko egin dituzten sentsibilizazio kanpainak, eta kirol taldeen hondakinen murrizketa. Azken gai hori Nafarroako Kirol eta Aisia Erakundeen Elkarteak landu du. 
Gainera, esku hartu dute Traperos de Emaus erakundeak eta Itxipuru elkarteak, eta azaldu dute materiala berriz erabiltzea solidario izateko modu bat dela. Halaber, Carrefour konpainiak merkataritza gune handietan poltsa gutxiago erabiltzeko esperientziaren berri eman du; eta Nafarroako Dendarien Federazioak dendetan hondakinak prebenitzeari buruzko hitzaldi bat eman du. 
Hondakinak prebenitzeari buruzko Europako astea
Hondakinak prebenitzeari buruzko Europako astea Europar Batasunaren 2008/98/CE Hondakinen Zuzentaraua dela eta sortu da. Zuzentarauaren arabera, hondakinak gestionatzeko, prebentzioa ezinbestekoa da. Zuzentarauaren helburua da azken urteetan larriagotu egin den arazo bat konpontzea. Izan ere, Europako erkidegoko biztanle bakoitzak 5,2 tona hondakin sortzen ditu urtero. Gauzak horrela, hondakinak gutxitzeko eta goranzko joerari buelta emateko, hondakinak prebenitzea eta berriz erabiltzea da garrantzitsuena.
Aipatu Europako asterako 40 jarduera inguru antolatu dituzte, lau gairen ingurukoak: hondakin gehiegi sortzen ditugula jabetzea, hondakin gutxiago sortzeko hobeto ekoiztea eta kontsumitzea, produktuak denbora gehiago erabiltzea, eta hondakin gutxiago botatzea. Antolatutako jarduera kopurua ikusita, esan dezakegu Nafarroako erakundeak inplikatu direla gehien ekimen horretan. 
Europako aste hori proiektu zabalago baten barruan dago. Proiektu horrek Europako Batzordearen LIFE+ programaren babesa dauka, eta honako hauek dira proiektuko bazkide nagusiak: proiektuaren aitzindari den ADEME (Frantziako Ingurumenaren eta Energia Kontrolaren Agentzia), ACR+ (Baliabideak Birziklatzeko eta Modu Eramangarrian Gestionatzeko Hiri eta Eskualdeen Elkartea), ARCO (Kataluniako Hondakinen Agentzia), IBGE (Bruselako Eskualdeko Ingurumenaren Gestiorako Institutua, Belgikan) eta LIPOR (Oporto Handiko Hondakinak Gestionatzeko Udalen arteko Zerbitzua, Portugalen). 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 3



[image: image1.png][image: image2.png][image: image3.png][image: image4.png][image: image5.png][image: image6.png]